ՏԵՂԵԿԱՆՔ
<<Հայաստանի Հանրապետության կառավարության 2017 թվականի դեկտեմբերի 28-ի  N 1717-Ն  որոշման մեջ լրացում կատարելու և Հայաստանի Հանրապետության էներգետիկ ենթակառուցվածքների և բնական պաշարների նախարարության ջրային կոմիտեին գումար հատկացնելու մասին>> Հայաստանի Հանրապետության կառավարության որոշման նախագծի ընդունման անհրաժեշտության

1. Անհրաժեշտությունը` <<Հայաստանի Հանրապետության կառավարության 2017 թվականի դեկտեմբերի 28-ի  N 1717-Ն  որոշման մեջ լրացում կատարելու և Հայաստանի Հանրապետության  էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեին գումար հատկացնելու մասին>> Հայաստանի Հանրապետության կառավարության որոշման նախագծի ընդունումը նպատակ ունի մեղմել ոռոգման համակարգի ընկերությունների ֆինանսական ճեղքվածքը, մասնավորապես աշխատավարձի գծով պարտավորությունները:
2. Ընթացիկ իրավիճակը և խնդիրները`  2017 թվականին լրացուցիչ ֆինանսական միջոցների չտրամադրման արդյունքում 5.6 մլրդ դրամ կրեդիտորական պարտքը տեղափոխվեց 2018 թվական՝ առաջացնելով կրկնակի բեռ տարվա համար: 2018 թվականին հատկացված 5.74 մլրդ դրամ սուբսիդիայի և 0.75 մլրդ դրամ ֆինանսական առողջացման գումարներից միայն 4.1 մլրդ դրամը հունվար ամսին հատկացվեց 2017 թվականի ոռոգման համակարգի էլէներգիայի պարտքի մարման նպատակով, շուրջ 2.39 մլրդ դրամը բաշխվեց ՋՕԸ-երի և <<Ջրառ>> ՓԲԸ-ի նախորդ տարվա պարտքերի մասնակի մարմանը և ընթացիկ գործունեությունից առաջացող ծախսերի մասնակի վճարումների իրականացմանը (աշխատավարձ, հարկեր, գարնան նախապատրաստական աշխատանքներ, նորոգումներ, վճարումներ այլ մատակարարներին և այլն): Արդյունքում 2018 թվականին ջրային համակարգի ոռոգման համակարգի կազմակերպությունների մոտ առաջացել է աշխատավարձի գծով շուրջ 595.0 մլն դրամի պարտավորություններ: Միաժամանակ <<Ջրառ>> ՓԲԸ-ի մոտ առաջացած 73.87 մլն դրամ (առանց դեկտեմբեր ամսվա) պարտքի մարման նպատակով անհրաժեշտ է իրականացնել Ընկերության հարկային հաշիվների նկատմամբ հարկային մարմինների կողմից կիրառված հաշվի արգելանքի բացում: Հարկային պարտավորությունը կազմում է 149.3 մլն դրամ, որից արգելանքը կիրառված է 46.1 մլն դրամի չափով:
3. Տվյալ բնագավառում իրականացվող քաղաքականությունը՝ լրացուցիչ ֆինանսական միջոցների չտրամադրման արդյունքում հնարավոր չի լինի մարելու ընթացիկ տարվա աշխատավարձի գծով պարտավորությունները: 
4. Կարգավորման նպատակը և բնույթը` ոռոգման համակարգի կազմակերպությունների ֆինանսական ճեղքվածքը փակելու արդյունքում կապահովվի կազմակերպության ֆինանսական կայունացումը, որն իր հերթին թույլ կտա կազմակերպությանն ապահովել ոռոգման ջրի մատակարարումը և ստանձնած պարտավորությունների կատարումը:
5. Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ ԷԵԲՊՆ ջրային կոմիտեի աշխատակազմի կողմից:
6. Ակնկալվող արդյունքը` ֆինանսական կայունության ապահովում:
ՀՀ ԷԵԲՊՆ ջրային կոմիտե 
